
„აგროწარმოების ხელშეწყობის  სახელმწიფო პროგრამის დამტკიცების შესახებ“ საქართველოს მთავრობის დადგენილების პროექტზე


 ინფორმაცია  პროექტის შესახებ
წარმოდგენილი პროექტი ითვალისწინებს  აგროწარმოების ხელშეწყობის  სახელმწიფო პროგრამის (შემდგომში - პროგრამა) დამტკიცებას, რაც განპირობებულია ქვეყანაში არსებული მდგომარეობით   კერძოდ, პროგრამის დამტკიცების ერთ - ერთ მნიშვნელოვან წინაპირობას წარმოადგენს, ქვეყანაში სასოფლო - სამეურნეო სამუშაოების დროული და ეფექტური განხორციელება, ასევე  რეგიონში და სოფლად მოსახლეობის აგრარული სამუშაოების მიმართულებით აქტივობის გაზრდა და აგროწარმოების კუთხით რაც შეიძლება მეტი პოტენციური ბენეფიციარის ჩართვა. 
შესაბამისად პროგრამა განკუთვნილია საქართველოს მოქალაქე ფიზიკური პირებისთვის, ინდივიდუალური მეწარმეებისათვის და საქართველოში რეგისტრირებული იურიდიული პირებისათვის, რომელშიც სახელმწიფო არ ფლობს წილს/პაის/აქციას. 
მნიშვნელოვანია, რომ  პროგრამით გათვალისწინებული აუცილებელი ღონისძიების გატარებით, შესაძლებელი გახდეს ქვეყანაში ადგილობრივი პირველადი აგროწარმოების გაზრდა, რაც ქვეყნის მოსახლეობას მისცემს შესაძლებლობას გააჩნდეს სასოფლო-სამეურნეო პროდუქტზე/პროდუქციაზე ხელმისაწვდომობა.  ა(ა)იპ სოფლისა და სოფლის მეურნეობის განვითარების სააგენტო (შემდგომში - სააგენტო) ყოველთვის ახორციელებდა და ახორციელებს მსგავსი მიმართულების სასოფლო - სამეურნეო  პროექტებს/პროგრამებს, რომელიც უშუალოდ პასუხობს რეგიონში/სოფლად მოსახლეობისათვის საჭირო მოთხოვნებს და ასევე ადაპტირებულია იმ პროგრამებთან/პროექტებთან რაც უკვე განხორციელდა ან უნდა განხორციელდეს სამომავლოდ. მაგალითად 2015 წლიდან სააგენტო ახორციელებს სახელმწიფო პროგრამას „დანერგე მომავალი“ სადაც ერთ - ერთ მნიშვნელოვან კომპონენტს წარმოადგენს მრავალწლიანი ბაღების გაშენების თანადაფინანსება. მიმდინარე დროისთვის დანერგე მომავლის ფარგლებში დაფინანსებულია დაახლოებით 9 000 ჰა-მდე მრავალწლიანი ნარგავების გაშენება, ხოლო საქართველოში არსებული სასოფლო-სამეურნეო დანიშნულების ტექნიკის რაოდენობა არ არის საკმარისი იმისათვის, რომ აგროტექნოლოგიური ღონისძიებები განხორციელდეს დროულად და  შესაბამის აგრო ვადების დაცვით. ამასთან ქვეყანაში ბევრია ისეთი სასოფლო-სამეურნეო დანიშნულების მიწის ნაკვეთ სადაც საჭიროა,  სარეაბლიტაციო სამუშაოების ჩატარება, რათა შესაძლებელი გახდეს მათზე პირველადი სასოფლო-სამეურნეო საქმიანობის განხორციელება. 
 წარმოდგენილი პროექტის  მთავარ მიზანს წარმოადგენს ერთწლოვანი და მრავალწლიანი სასოფლო-სამეურნეო კულტურებისს პირველადი წარმოების ხელშეწყობა, ხოლო ამოცანებად განისაზღვრა სასოფლო-სამეურნეო ტექნიკაზე ხელმისაწვდომობის გაზრდა, დახურულ გრუნტში სასოფლო-სამეურნეო პროდუქციის წარმოების მოცულობისა და ხარისხის ზრდა და ღია გრუნტში ერთწლოვანი სასოფლო-სამეურნეო პროდუქციის წარმოების მოცულობისა და ხარისხის ზრდა. აღნიშნულის განხორციელების მიზნით  პროექტის  მე - 5 მუხლით განისაზღვრა მიზნობრიობები, რომელიც ითვალისწინებს სასოფლო-სამეურნეო ტექნიკის,   ახალი სასათბურე მეურნეობის მოწყობისთვის ან/და არსებული სასათბურე მეურნეობის გაფართოება/მოდერნიზებისთვის  საჭირო შესასყიდი ძირითადი საშუალებების შეძენის და მათი სამონტაჟო სამუშაოებისა და ერთწლოვანი სასოფლო-სამეურნეო კულტურებისთვის სარწყავი სისტემის შესყიდვა/მონტაჟის თანადაფინანსებას.
          პროექტის  მე-6 მუხლით განისაზღვრა თანადაფინანსების პირობები. სააგენტოს თანადაფინანსების მოცულობა ჯამურად ერთ ბენეფიციარზე შეადგენს შესასყიდი სასოფლო - სამეურნეო ტექნიკის თანადაფინანსების შემთხვევაში არაუმეტეს 50%-ს, მაგრამ არაუმეტეს 50,000 ლარს, ხოლო სასოფლო - სამეურნეო კოოპერატივის შემთხვევაში, მათი განვითარებისთვის მაქსიმალური ხელშეწყობის მიზნით, არაუმეტეს 50% -ს,  მაგრამა არაუმეტეს 50,000 ლარს ერთ მეპაიეზე გადაანგარიშებით, ჯამში არაუმეტეს 500 000 ლარს.   მნიშვნელოვანია, რომ პოტენციურ ბენეფიციარს ექნება შესაძლებლობა სასოფლო-სამეურნეო ტექნიკა შეიძინოს შპს „სოფლის მეურნეობის ლოჯისტიკის და სერვისების კომპანიისგანაც“  (შემდგომში - კომპანია) სადაც სააგენტოს თანადაფინანსება განისაზღვრება არაუმეტეს 30 %-ით, მაგრამ არაუმეტეს 50 000 ლარისა. კომპანიისაგან სასოფლო-სამეურნეო ტექნიკის შეძენის შემთხვევაში,  ღირებულება არ უნდა იყოს შესაბამისი აუდიტორული კომპანიის მიერ განსაზღვრულ ფასზე ნაკლები. აღნიშნული განსაზღვრულია სააგენტოს გამგეობის N79  ოქმით დამტკიცებული  „სააგენტოს შვილობილო საწარმოების  ქონების გაყიდვის წესის“ შესაბამისად, სწორად ამიტომ მოხდა აღნიშნული პირობის გათვალისწინება პროგრამის ფარგლებშიც.  რაც შეეხება ახალი სასათბურე მეურნეობის მოწყობისთვის ან/და არსებული სასათბურე მეურნეობის გაფართოება/მოდერნიზებისთვის  საჭირო შესასყიდი ძირითადი საშუალებების შეძენის და მათი სამონტაჟო სამუშაოებისა და ერთწლოვანი სასოფლო-სამეურნეო კულტურებისთვის სარწყავი სისტემის შესყიდვა/მონტაჟს - აქ  თანადაფინანსება ერთ ბენეფიციარზე განისაზღვრა არაუმეტეს 50 %-ით, მაგრამ არაუმეტეს 50 000 ლარისა. განსახვავებული პირობა არის თანადაფინანსების ნაწილში სასოფლო-სამეურნეო კოოპერატივისთვის, მათი განვითარებისთვის მაქსიმალური ხელშეწყობის მიზნით, თანადაფინანსება განისაზღვრება არაუმეტეს 50%-ის,  მაგრამა არაუმეტეს 50,000 ლარისა ერთ მეპაიეზე გადაანგარიშებით, ჯამში არაუმეტეს 500 000 ლარს. ამავდროულად, სასოფლო-სამეურნეო კოოპერატივის თანადაფინანსების შემთხვევაში, კოოპერატივის არანაკლებ 70% მეპაიეს, თითოეულს პაის სახით შეტანილი უნდა ქონეს არანაკლებ 0.1 ჰა სასოფლო-სამეურნეო დანიშნულების მიწის ნაკვეთი კოოპერატივში, რაც ხელს შეუწყობს, როგორც ფრაგმენტირებული სასოფლო-სამეურნეო მიწის ნაკვეთების კონსოლიდაციას, ასევე კოოპერაციის განვითარებას ფერმერებს შორის. პროექტის  მე - 5 მუხლით განსაზღვრული მიზნობრიობებისთვის სააგენტოს თანადაფინანსება ჯამურად ერთ ბენეფიციარზე შეადგენს  არაუმეტეს  50%- ს და არაუმეტეს  50 000 ლარს, ხოლო სასოფლო - სამეურნეო კოოპერატივის შემთხვევაში არაუმეტეს 50%-ს და არაუმეტეს 500 000 ლარს.
პროექტით, განისაზღვრა, თუ რა შეიძლება წარმოადგენდეს ბენეფიციარის თანამონაწილეობის წყაროს და აღნიშნული მოიცავს, როგორც ბენეფიციარის საკუთარ ფულად  სახსრებს, ასევე საკრედიტო რესურსს, მათ შორის „შეღავათიანი აგროკრედიტის პროექტისა და გადამამუშავებელი და შემნახველი საწარმოების თანადაფინანსების პროექტის დამტკიცების შესახებ“ საქართველოს მთავრობის 2014 წლის 27 იანვრის N139 განკარგულებით დამტკიცებული „შეღავათიანი აგროკრედიტის პროექტის“ ფარგლებში გაცემულ სესხსა და ლიზინგს. მნიშვნელოვანია, რომ „შეღავათიანი აგროკრედიტის ფარგლებში“ შეტანილი ცვლილებებით განისაზღვრა ერთწლოვანი კულტურებისათვის შეღავათიანი აგროკრედიტი საბრუნავი საშუალებებისთვის კომპონენტის ქვეკომპონენტი ერთწლოვანი  კულტურების დაფინანსებისთვის სესხის გაცემის მიზნობრიობები.  პროექტით პოტენციურ ბენეფიციარებს შესაძლებლობა მიეცემათ საკუთარ თანამონაწილეობად ასევე  წარმოადგინონ დონორი ორგანიზაციების მიერ შეთავაზებული დაფინანსება, რომლის წყაროს არ წარმოადგენს საქართველოს ბიუჯეტი, რაც მნიშვნელოვან წილად შეამსუბუქებს დატვირთვას ისეთ პროექტებზე, რომლებიც სახელმწიფო დაფინანსებით ხორციელდება.
პროექტით ასევე, განისაზღვრა ბენეფიციარების მიერ შესასრულებელი ვალდებულებები და შეზღუდვები, რაც შესაბამისად ასახული იქნება ბენეფიციარსა და სააგენტოს შორის გაფორმებულ თანადაფინანსების ხელშეკრულებაში. კერძოდ, პროგრამის ფარგლებში დაფინანსებულმა სასოფლო-სამეურნეო ტექნიკამ არ უნდა გადაკვეთოს საქართველოს საზღვარი 5 წლის განმავლობაში, ასევე ისეთი ტექნიკის, რომელსაც სსიპ - საქართველოს შინაგან საქმეთა სამინისტროს მომსახურების სააგენტოს მიერ ენიჭება სატრანსპორტო საშუალების იდენტიფიცირების სახელმწიფო ნომერი, მოხდება დაგირავება სააგენტოს სასარგებლოდ 5 წლის ვადით, დაგირავება არ მოხდება მხოლოდ ისეთი ტექნიკის, რომელიც ნაწილობრივ დაფინანსდება შეღავათიანი აგროლიზინგით ან/და საგრანტო დაფინანსებით, ვინაიდან აღნიშნულ შემთხვევებში, ბენეფიციარის მიერ ვალდებულების შესრულებამდე, შეძენილი სასოფლო-სამეურნეო ტექნიკა რეგისტრირებული არის ბენეფიციარების სახელზე რეგისტრირებული. ასეთი ტექნიკის სააგენტოს სასარგებლოდ დაგირავება მოხდება მას შემდეგ, როდესაც ბენეფიციარი შეასრულებს საგრანტო დაფინანსების ან/და ლიზინგის გამცემთან ნაკისრ ვალდებულებებს და საკუთრებაში გადაეცემა სასოფლო - სამეურნეო ტექნიკა. ამ შემთხვევაში სააგენტოს სასარგებლოდ გირავნობის ვადა განისაზღვრება სააგენტოს თანადაფინანსების გაცემიდან ხუთი წლის ვადის დარჩენილ პერიოდზე.
პროექტით, თანადაფინანსების დამტკიცების და გაცემის დეტალურ პროცედურას შეიმუშავებს სააგენტო, სადაც განისაზღვრება თუ სააგენტოს რომელი სტრუქტურული ერთეული მიიღებს მონაწილეობას პროგრამის განხორციელებაში, ასევე განისაზღვრება  პოტენციური ბენეფიციარების მიერ წარმოსადგენი დოკუმენტაციის ნუსხა, რიგითობა,  ვადები, თანადაფინანსების გაცემის წინაპირობები და მიზნობრიობის დადასტურება.
ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ევროკავშირის იმ სამართლებრივი აქტებიდან, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.
[bookmark: _Hlk533591100]პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტის მიღება გავლენას არ მოახდენს საქართველოს სახელმწიფო ბიუჯეტის საშემოსავლო და ხარჯვით ნაწილებზე, არ წარმოშობს სახელმწიფოს ახალ ფინანსურ ვალდებულებებს. პროექტით გათვალისწინებული  მიზნებისთვის სახელმწიფო ბიუჯეტში გათვალისწინებულია  10 000 000 ლარი. 

პროექტის მოსალოდნელი შედეგები
პროექტის მიღება ხელს შეუწყობს რეგიონში და სოფლად მოსახლეობის აგრარული სამუშაოების მიმართულებით აქტივობის გაზრდას და აგროწარმოების კუთხით რაც შეიძლება მეტი პოტენციური ბენეფიციარის ჩართვას, ასევე ახალი კორონავირუსის (COVID 19) გავრცელებით გამოწვეული გარემოებებით ქვეყანაში სტაბილური ეკონომიკური ვითარების შენარჩუნებას, რაც  არსებულ სიტუაციაში წარმოადგენს აუცილებელ პირობას.
[bookmark: _Hlk533591118]პროექტის განხორციელების ვადები
               პროექტის განხორციელების ვადები დადგენილი არ არის.
პროექტის ავტორი და წარმდგენი
პროექტის ავტორი და წარმდგენია საქართველოს გარემოს დაცვისა და სოფლის მეურნეობის სამინისტრო.

პროექტი
საქართველოს მთავრობის
დადგენილება №
 2020 წლის                                        ქ. თბილისი

აგროწარმოების ხელშეწყობის  სახელმწიფო პროგრამის 
დამტკიცების შესახებ

მუხლი 1. „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის „ვ“ ქვეპუნქტის შესაბამისად, დამტკიცდეს თანდართული „აგროწარმოების ხელშეწყობის სახელმწიფო პროგრამა“.  
მუხლი 2. დადგენილების პირველი მუხლით გათვალისწინებული „აგროწარმოების ხელშეწყობის სახელმწიფო პროგრამის“ განხორციელებისათვის, დაევალოს საქართველოს ფინანსთა სამინისტროს „საქართველოს 2020 წლის სახელმწიფო ბიუჯეტის შესახებ“ საქართველოს კანონით გათვალისწინებული პროგრამული კოდის (31 05 ერთიანი აგროპროექტი)  ფარგლებში შესაბამისი პროგრამული კლასიფიკაციის კოდის დამატება.  
მუხლი 3. დადგენილების პირველი მუხლით გათვალისწინებული „აგროწარმოების ხელშეწყობის სახელმწიფო პროგრამის“ დაფინანსებისათვის „საქართველოს 2020 წლის სახელმწიფო ბიუჯეტის შესახებ“ საქართველოს კანონით დამტკიცებული, საქართველოს გარემოს დაცვისა და სოფლის მეურნეობის სამინიტროს ასიგნებებიდან გამოიყოს 10 000 000  ლარი და საქართველოს გარემოს დაცვისა და სოფლის მეურნეობის სამინიტროს წინადადებების საფუძველზე, საქართველოს ფინანსთა სამინიტრომ უზრუნველყოს 2020 წლის ბიუჯეტში შესაბამისი  ცვლილების განხორციელება.
მუხლი 4 .  დადგენილება ამოქმედდეს გამოქვეყნებისთანავე. 



                     პრემიერ-მინისტრი                                                 გიორგი გახარია






აგროწარმოების ხელშეწყობის სახელმწიფო პროგრამა

მუხლი 1. პროგრამის მიზანი და ამოცანები

1.აგროწარმოების ხელშეწყობის სახელმწიფო პროგრამის (შემდგომში - პროგრამა) მიზანია ერთწლოვანი და მრავალწლიანი სასოფლო-სამეურნეო კულტურების პირველადი წარმოების ხელშეწყობა.
2. პროგრამის ამოცანას წარმოადგენს:
ა) სასოფლო-სამეურნეო ტექნიკაზე ხელმისაწვდომობის გაზრდა;
ბ)დახურულ გრუნტში სასოფლო-სამეურნეო პროდუქციის წარმოების მოცულობისა და ხარისხის ზრდა;
გ) ღია გრუნტში ერთწლოვანი სასოფლო-სამეურნეო პროდუქციის წარმოების მოცულობისა და ხარისხის ზრდა.
მუხლი 2. პროგრამის განმახორციელებელი   
1. პროგრამის განმახორციელებელია ა(ა)იპ - სოფლისა და სოფლის მეურნეობის განვითარების სააგენტო (შემდგომში - სააგენტო). 
2. პროგრამის განხორციელებას კოორდინაციას უწევს საქართველოს გარემოს დაცვისა და სოფლის მეურნეობის სამინისტრო.
მუხლი 3. ტერმინთა განმარტება
ა) პოტენციური ბენეფიციარი - საქართველოს მოქალაქე ფიზიკური ან საქართველოში კანონის შესაბამისად   რეგისტრირებული მეწარმე ფიზიკური/იურიდიული პირი, (მათ შორის სასოფლო - სამეურნეო კოოპერატივი),  რომელშიც  სახელმწიფო არ ფლობს წილს/პაის/აქციას და რომელთანაც პროგრამის ფარგლებში შესაძლებელია გაფორმდეს  თანადაფინანსების ხელშეკრულება;   
[bookmark: _Hlk34007208]ბ) ბენეფიციარი - პირი, რომელთანაც პროგრამის ფარგლებში გაფორმებულია თანადაფინანსების ხელშეკრულება;
გ) თანადაფინანსების ხელშეკრულება - სააგენტოსა და ბენეფიციარს შორის გაფორმებული  ხელშეკრულება, რომელიც განსაზღვრავს პროგრამის ფარგლებში მხარეთა მიერ შესასრულებელ ვალდებულებებს; 
დ) თანადაფინანსება - პროგრამის ფარგლებში სააგენტოს მიერ პროგრამის ბენეფიციარზე გასაცემი  ფულადი სახსრები;
ე) სასოფლო - სამეურნეო ტექნიკა -   არაუმეტეს 100 ცხ.ძ  მქონე სასოფლო-სამეურნეო დანიშნულების ტრაქტორი (გარდა ამ დადგენილების მე - 6 მუხლის მე-5 პუნქტის „გ“ ქვეპუნქტით გათვალისწინებული შემთხვევისა), ხელის ტრაქტორი, სასოფლო-სამეურნეო დანიშნულების მიწის სარეაბილიტაციო სამუშაოებისათვის განკუთვნილი თვითმავალი ტექნიკა, მოტობლოკი, იმპლემენტი; 
ვ) საქონელი - ახალი სასათბურე მეურნეობის მოწყობისთვის ან/და არსებული სასათბურე მეურნეობის გაფართოება/მოდერნიზებისთვის  საჭირო შესასყიდი ძირითადი საშუალებები ან/და ერთწლოვანი სასოფლო-სამეურნეო კულტურებისთვის სარწყავი სისტემა;
ზ)  მომსახურება -  ახალი სასათბურე მეურნეობის მოწყობისთვის ან/და არსებული სასათბურე მეურნეობის გაფართოება/მოდერნიზებისთვის ან/და ერთწლოვანი სასოფლო-სამეურნეო კულტურებისთვის სარწყავი სისტემის მოწყობის მიზნით  გასაწევი მომსახურება;
თ) საგრანტო დაფინანსება - პოტენციური ბენეფიციარის მიერ მიღებული/მისაღები დაფინანსება, როგორც ფულადი, ასევე ძირითადი საშუალებების სახით დონორი ორგანიზაციების მიერ განხორციელებული პროგრამ(ებ)ის ფარგლებში, რომლის დაფინანსების რესურსს არ წარმოადგენს საქართველოს სახელმწიფო ბიუჯეტი. 
 მუხლი 4. პროგრამის განხორციელების გეოგრაფიული არეალი
პროგრამა განხორციელდება  საქართველოს ყველა მუნიციპალიტეტში, გარდა თვითმართველი ქალაქებისა.
მუხლი 5. პროგრამის მიზნობრიობები 
პროგრამა ითვალისწინებს შემდეგ მიზნობრიობებს:
ა) სასოფლო-სამეურნეო ტექნიკის თანადაფინანსება;
[bookmark: _Hlk38885683][bookmark: _Hlk37148640]ბ) ახალი სასათბურე მეურნეობის მოწყობისთვის ან/და არსებული სასათბურე მეურნეობის გაფართოება/მოდერნიზებისთვის  საჭირო შესასყიდი ძირითადი საშუალებების შეძენის და მათი სამონტაჟო სამუშაოების თანადაფინანსება;
გ)ერთწლოვანი სასოფლო-სამეურნეო კულტურებისთვის სარწყავი სისტემის შეძენის და მათი სამონტაჟო სამუშაოების თანადაფინანსება. 
[bookmark: _Hlk38985924]მუხლი 6. თანადაფინანსების პირობები 
1.სააგენტოს თანადაფინანსების მოცულობა ჯამურად ერთ ბენეფიციარზე ამ დადგენილების მე-5 მუხლის „ა“ ქვეპუნქტით გათვალისწინებული მიზნობრიობისათვის შეადგენს არაუმეტეს 50%-ს, მაგრამ არაუმეტეს 50 000 ლარს, ხოლო სასოფლო - სამეურნეო კოოპერატივის შემთხვევაში არაუმეტეს  50% -ს, მაგრამ არაუმეტეს 500 000 ლარს.
2.სააგენტოს თანადაფინანსების მოცულობა ჯამურად ერთ ბენეფიციარზე ამ დადგენილების მე-5 მუხლის „ბ“ ან/და „გ“ ქვეპუნქტ(ებ)ით გათვალისწინებული მიზნობრიობ(ებ)ისათვის შეადგენს არაუმეტეს 50% - ს, მაგრამ არაუმეტეს 50 000 ლარს,  ხოლო სასოფლო-სამეურნეო კოოპერატივის შემთხვევაში რომლის  მეპაიეების  არანაკლებ 70%-ის  თითოეულ მეპაიეს  კოოპერატივში პაის სახით შეტანილი აქვს არანაკლებ 0.1 ჰა  სასოფლო-სამეურნეო დანიშნულების მიწის ნაკვეთი, თანადაფინანსების მოცულობა განისაზღვრება შესასყიდი საქონლის/მომსახურების ღირებულების არაუმეტეს 50%-ით, მაგრამ არაუმეტეს 500 000 ლარისა. ამასთან, სასოფლო - სამეურნეო კოოპერატივისათვის თანადაფინანსების მოცულობა განისაზღვრება კოოპერატივის მეპაიეების რაოდენობის შესაბამისად, თითოეულ მეპაიეზე არაუმეტეს 50 000 ლარის  ოდენობით.
3. ამ დადგენილების მე-5 მუხლით განსაზღვრული მიზნობრიობებისთვის სააგენტოს თანადაფინანსება ჯამურად ერთ ბენეფიციარზე შეადგენს  არაუმეტეს  50%-ს და არაუმეტეს  50 000 ლარს, ხოლო სასოფლო - სამეურნეო კოოპერატივის შემთხვევაში არაუმეტეს 50%-ს და არაუმეტეს 500 000 ლარს.
4. შესასყიდი სასოფლო-სამეურნეო ტექნიკა უნდა იყოს ახალი, ექსპლუატაციაში არ მყოფი და აკმაყოფილებდეს შემდეგ  პირობებს:
[bookmark: _Hlk26457164]ა) სასოფლო-სამეურნეო  ტექნიკა წარმოებული უნდა იყოს, პოტენციური ბენეფიციარის პროგრამაში მონაწილეობის მიღების მიზნით, სააგენტოში განაცხადის წარდგენამდე არაუმეტეს 2 (ორი) კალენდარული წლით ადრე; 
ბ) სასოფლო-სამეურნეო ტექნიკაზე საგარანტიო პირობები უნდა ვრცელდებოდეს პოტენციური ბენეფიციარის მიერ  პროგრამაში მონაწილეობის მიღების მიზნით, სააგენტოში განაცხადის წარდგენიდან არანაკლებ 6 თვის ვადით.
5. იმ შემთხვევაში, თუ სასოფლო-სამეურნეო ტექნიკის შესყიდვა დაგეგმილია შპს „სოფლის მეურნეობის ლოჯისტიკის და სერვისების კომპანიისგან“ (ს/ნ 206348736) თანადაფინანსება განხორციელდება შემდეგი პირობებით:
ა) სააგენტოს თანადაფინანსების მოცულობა ერთ ბენეფიციარზე შეადგენს შესასყიდი სასოფლო-სამეურნეო ტექნიკის ღირებულების არაუმეტეს 30%-ს, მაგრამ არაუმეტეს 50 000 ლარისა;
ბ) შესასყიდი სასოფლო-სამეურნეო ტექნიკის  ღირებულება არ უნდა იყოს  აუდიტორული კომპანიის მიერ დადგენილ ღირებულებაზე ნაკლები;
გ) სასოფლო-სამეურნეო ტექნიკის სიმძლავრე (ცხ.ძ) არ არის შეზღუდული;
დ) სასოფლო-სამეურნეო ტექნიკა შესაძლებელია იყოს მეორადი, ექსპლუატაციაში ნამყოფი.
6.პროგრამის ფარგლებში ბენეფიციარის თანამონაწილეობას შეიძლება  წარმოადგენდეს:
ა) საკუთარი ფულადი სახსრები;
ბ) სესხი/ლიზინგი მათ შორის „შეღავათიანი აგროკრედიტის პროექტისა და გადამამუშავებელი და შემნახველი საწარმოების თანადაფინანსების პროექტის დამტკიცების შესახებ“ საქართველოს მთავრობის 2014 წლის 27 იანვრის N139 განკარგულებით დამტკიცებული „შეღავათიანი აგროკრედიტის პროექტის“ ფარგლებში გაცემული;
გ) პოტენციური ბენეფიციარის მიერ მიღებული/მისაღები საგრანტო დაფინანსება.

მუხლი 7. პოტენციური ბენეფიციარის შესაბამისობის კრიტერიუმები
1.ამ დადგენილების მე-5 მუხლის „ბ“ ან/და „გ“ ქვეპუნქტებით გათვალისწინებული მიზნობრიობებისათვის თანადაფინანსების   მოთხოვნის შემთხვევაში, პროგრამის პოტენციურ ბენეფიციარს   უნდა გააჩნდეს  სსიპ - საჯარო რეესტრის ეროვნულ სააგენტოში მის საკუთრებად რეგისტრირებული სასოფლო-სამეურნეო დანიშნულების მიწის ნაკვეთი ან/და სახელმწიფოსგან/მუნიციპალიტეტისგან/აჭარის ავტონომიური რესპუბლიკისგან იჯარით მიღებული უნდა ჰქონდეს სასოფლო-სამეურნეო დანიშნულების მიწის ნაკვეთი, რომლის  იჯარის დარჩენილი პერიოდი  პროგრამაში განაცხადის წარდგენისას უნდა შეადგენდეს არანაკლებ 5 წელს და  რომელზეც განთავსდება/განთავსებულია სასათბურე მეურნეობა ან/და  მოეწყობა სარწყავი სისტემა.
2. პოტენციურ ბენეფიციარს არ უნდა გააჩნდეს საგადასახადო დავალიანება სახელმწიფო ბიუჯეტის მიმართ.
მუხლი 8. შეზღუდვები
1.პროგრამის ფარგლებში შეძენილმა სასოფლო-სამეურნეო ტექნიკამ შეძენიდან 5 (ხუთი) წლის განმავლობაში არ უნდა გადაკვეთოს საქართველოს საზღვარი.
2.პროგრამის ბენეფიციარი ვალდებულია უზრუნველყოს პროგრამის ფარგლებში შეძენილი სასოფლო-სამეურნეო ტექნიკის (რომელიც არის იდენტიფიცირებადი და ენიჭება სატრანსპორტო საშუალების იდენტიფიცირების სახელმწიფო ნომერი გაცემული სსიპ - საქართველოს შინაგან საქმეთა სამინისტროს მომსახურების სააგენტოს მიერ) დაგირავება სააგენტოს სასარგებლოდ 5 (ხუთი) წლის ვადით.
3.პროგრამის ფარგლებში, დაფინანსებული სასოფლო-სამეურნეო ტექნიკაზე სააგენტოს გირავნობა შესაძლოა იყოს რიგით მეორე მხოლოდ იმ შემთხვევაში, თუ სასოფლო-სამეურნეო ტექნიკის შესაძენად ბენეფიციარის თანამონაწილეობის წყაროს წარმოადგენს საფინანსო ინსტიტუტის მიერ გაცემული კრედიტი და ამ კრედიტის უზრუნველსაყოფად საფინანსო ინსტიტუტი არის ტექნიკის პირველი რიგის მოგირავნე.
4.პროგრამის ფარგლებში შეძენილი სასოფლო-სამეურნეო ტექნიკის დაგირავებას სააგენტო არ განახორციელებს  იმ შემთხვევაში, თუ სასოფლო-სამეურნეო ტექნიკის შესაძენად ბენეფიციარის თანამონაწილეობის წყაროს სრულად ან ნაწილობრივ  წარმოადგენს ლიზინგი ან/და  საგრანტო დაფინანსება. ამასთან,  ბენეფიციარი ვალდებულია სააგენტოს სასარგებლოდ დააგირავოს სასოფლო - სამეურნეო ტექნიკა მას შემდეგ, როდესაც შეასრულებს საგრანტო დაფინანსების ან/და ლიზინგის გამცემთან ნაკისრ ვალდებულებებს და საკუთრებაში გადაეცემა სასოფლო - სამეურნეო ტექნიკა, სადაც სააგენტოს სასარგებლოდ გირავნობის ვადა განისაზღვრება სააგენტოს თანადაფინანსების გაცემიდან ხუთი წლის ვადის დარჩენილ პერიოდზე.
5.პროგრამის ფარგლებში არ დაფინანსდება მოსავლის ამღები სასოფლო-სამეურნეო ტექნიკა.
მუხლი 9. ინტერესთა კონფლიქტი
პოტენციური ბენეფიციარი ვერ მიიღებს პროგრამით გათვალისწინებულ თანადაფინანსებას, თუ პოტენციური ბენეფიციარი ან მისი დამფუძნებელი/მეპაიე/აქციონერი ფლობს წილს/აქციას/პაის წარმოდგენილ ინვოისით/ხელშეკრულებით გათვალისწინებული საქონლის/მომსახურების მომწოდებელ კომპანიაში.

მუხლი 11. პროგრამის მონიტორინგი და ანგარიშგება
1. 

9. 
ბენეფიციარმა, პროგრამით გათვალისწინებული მიზნობრიობის შესრულების  დასადასტურებლად, სააგენტოს უნდა წარუდგინოს საქართველოს ფინანსთა სამინისტროს სისტემაში შემავალი სახელმწიფო საქვეუწყებო დაწესებულების − ბუღალტრული აღრიცხვის, ანგარიშგებისა და აუდიტის ზედამხედველობის სამსახურის მიერ წარმოებულ რეესტრში არსებული პირის საექსპერტო/აუდიტორული დასკვნა პროგრამით გათვალისწინებული თანხების (ბენეფიციარის თანამონაწილეობა და სააგენტოს თანადაფინანსება) მიზნობრივად ხარჯვასთან და მიზნობრიობის შესრულებასთან დაკავშირებით.











